К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Кӧрткерӧс” муниципальнӧй районса муниципальнӧй юкӧнлӧн
мудоръясын меститчысь республика тӧдчанлуна торйӧн ёна видзан
вӧр-ва мутасъяс йылысь да Коми АССР-са Министръяс Сӧветлӧн да
Коми Республикаса Министръяс Сӧветлӧн ӧткымын шуӧмӧ
вежсьӧмъяс пыртӧм йылысь 
Коми Республикаса Веськӧдлан котыр шуис:
1. Бырӧдны “Лымва ю” республика тӧдчанлуна вӧр-ва памятник.
2. Вынсьӧдны:
1) “Белоярскӧй” республика тӧдчанлуна канму вӧр-ва заказник йылысь положение 1 №-а содтӧд серти;
2) “Ыджыд” республика тӧдчанлуна канму вӧр-ва заказник йылысь положение 2 №-а содтӧд серти;
3) “Борганёлькуш” республика тӧдчанлуна канму вӧр-ва заказник йылысь положение 3 №-а содтӧд серти;
4) “Борганнюр” республика тӧдчанлуна канму вӧр-ва заказник йылысь положение 4 №-а содтӧд серти;
5) “Вылыс Лӧкчимса” республика тӧдчанлуна канму вӧр-ва заказник йылысь положение 5 №-а содтӧд серти;
6) “Висерса” республика тӧдчанлуна канму вӧр-ва заказник йылысь положение 6 №-а содтӧд серти;
7) “Гыбад нюр” республика тӧдчанлуна канму вӧр-ва заказник йылысь положение 7 №-а содтӧд серти;
8) “Додз нюр” республика тӧдчанлуна канму вӧр-ва заказник йылысь положение 8 №-а содтӧд серти;
9) “Ивкавад” республика тӧдчанлуна канму вӧр-ва заказник йылысь положение 9 №-а содтӧд серти;
10) “Кирканюр” республика тӧдчанлуна канму вӧр-ва заказник йылысь положение 10 №-а содтӧд серти;
11) “Кианюр” республика тӧдчанлуна вӧр-ва памятник йылысь положение 11 №-а содтӧд серти;
12) “Лунвывнюр” республика тӧдчанлуна канму вӧр-ва заказник йылысь положение 12 №-а содтӧд серти;
13) “Лымва” республика тӧдчанлуна канму вӧр-ва заказник йылысь положение 13 №-а содтӧд серти;
14) “Маджаса” республика тӧдчанлуна канму вӧр-ва заказник йылысь положение 14 №-а содтӧд серти;
15) “Ньывсер” республика тӧдчанлуна канму вӧр-ва заказник йылысь положение 15 №-а содтӧд серти;
16) “Нивиккуш” республика тӧдчанлуна канму вӧр-ва заказник йылысь положение 16 №-а содтӧд серти;
17) “Потводельежд” республика тӧдчанлуна канму вӧр-ва заказник йылысь положение 17 №-а содтӧд серти;
18) “Селанюр” республика тӧдчанлуна канму вӧр-ва заказник йылысь положение 18 №-а содтӧд серти;
19) “Сотчӧм нюр” республика тӧдчанлуна канму вӧр-ва заказник йылысь положение 19 №-а содтӧд серти;
20) “Сускаёль-Лӧкчимса” республика тӧдчанлуна канму вӧр-ва заказник йылысь положение 20 №-а содтӧд серти;
21) “Тыбъю нюр” республика тӧдчанлуна канму вӧр-ва заказник йылысь положение 21 №-а содтӧд серти;
22) “Уръёль нюр” республика тӧдчанлуна канму вӧр-ва заказник йылысь положение 22 №-а содтӧд серти;
23) “Шаньганюр” республика тӧдчанлуна канму вӧр-ва заказник йылысь положение 23 №-а содтӧд серти;
24) “Шырнюр II” республика тӧдчанлуна канму вӧр-ва заказник йылысь положение 24 №-а содтӧд серти.
3. Пыртны Коми АССР-са Министръяс Сӧветлӧн да Коми Республикаса Министръяс Сӧветлӧн ӧткымын шуӧмӧ вежсьӧмъяс 25 №-а содтӧдын индӧм лыддьӧг серти.
4. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр                                          Г. Рубцова
Сыктывкар
2020 вося лӧддза-номъя тӧлысь 15 лун
304 № 
ВЫНСЬӦДӦМА
Коми Республикаса Веськӧдлан котырлӧн
2020 во лӧддза-номъя тӧлысь 15 лунся 304 №-а шуӧмӧн
(1 №-а содтӧд)
“Белоярскӧй” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Белоярскӧй” республика тӧдчанлуна канму вӧр-ва заказник (водзӧ – заказник) артмӧдӧма “Республика тӧдчанлуна заказникъяс да вӧр-ва памятникъяс йылысь положениеяс вынсьӧдӧм да выль заказникъяс котыртӧм йылысь” Коми Республикаса Министръяс Сӧветлӧн 1993 во рака тӧлысь 1 лунся 110 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм комплекснӧй (ландшафтнӧй) нырвизь.
ООПТ-лӧн тыр ним: “Белоярскӧй” республика тӧдчанлуна канму вӧр-ва заказник.
ООПТ-лӧн дженьыд ним: “Белоярскӧй” заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1.
Заказниксӧ артмӧдӧма шӧр пармаса ландшафтъяслысь эталонсӧ, пемӧсъясӧс да быдмӧгъяс видзӧм вылӧ да сійӧн вӧдитчӧны наука-туялан уджъяс нуӧдӧм вылӧ кыдзи стационарӧн.
2.2.
Заказниклӧн медшӧр могъяс: 
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ, сы лыдын шоча паныдасьлысь пемӧс да быдмӧг сикасъяслысь оланінъяссӧ да быдманінъяссӧ;
туявны вӧр-ва комплексъясын естественнӧй процессъяссӧ да видзӧдны экосистемаяслӧн серпас вежсьӧм бӧрся;
лӧсьӧдны экология боксянь тӧдӧмлун сетӧм да туризм вылӧ условиеяссӧ.
3. Заказниклӧн меститчанін да площадь
3.1. Заказник меститчӧ “Кӧрткерӧс” муниципальнӧй районса муниципальнӧй юкӧнлӧн мутасын Каляты скп-сянь лунвывлань 4 км ылнаын, Кӧрткерӧсса лесничестволӧн Пезмӧгса участковӧй лесничестволӧн 147-179 кварталъяслӧн мудоръясын. Заказник мутасӧ сідзжӧ пырӧны мукӧд категорияа муяс.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 490 га.
__________________
* Оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Кӧрткерӧсса лесничестволӧн Пезмӧгса участковӧй лесничестволӧн 147 кварталса 16 выделлӧн рытыввыв помсянь 147 кварталса 16 выделлӧн войвыв мудорті, 147 кварталса 17 выделлӧн войвыв да асыввыв мудоръясті, 147 кварталлӧн лунвыв мудорті, 148 кварталса 16 выделлӧн рытыввыв да войвыв мудоръясті, 148 кварталса 14 выделлӧн рытыввыв мудорті, 148 кварталса 11 выделлӧн рытыввыв, войвыв да асыввыв мудоръясті, 148 кварталса 14 выделлӧн асыввыв мудорті, 149 кварталса 13, 14 выделъяслӧн войвыв мудоръясті, 149 кварталса 14 выделлӧн асыввыв помӧдз. Водзӧ асыв-лунвылӧ веськыда Эжва юлӧн веськыд берегкӧд вомӧнасянінӧдз, водзӧ ёнджыкасӧ рытыввывлань 4800 метра Эжва юлӧн веськыд берегті, да водзӧ веськыда асыв-войвылӧ петан чутӧдз.
Заказник мутасӧ сідзжӧ пырӧны Кӧрткерӧсса лесничестволӧн Пезмӧгса участковӧй лесничестволӧн 147 кварталса 11 выдел да 148 кварталса 17 выдел тырвыйӧ.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
__________________
* Оз йӧзӧдсьы.
5. Заказниклӧн мудоръясын меститчӧм
видзан вӧр-ва комплексъяс да налӧн компонентъяс
Заказникӧн лоӧ важ ю сёртас тыяса, сораса вӧръяса, козъяинъяса (Picea obovata-ысь), чӧдъяинъяса, шоча паныдасьлысь (орхиднӧй) быдмӧгъясӧн ойдлан видзьяса, уна сикас пемӧсъяса шӧр Эжвалы лӧсялысь вӧр-ва комплекс.
Войвывсянь заказник дорӧ йитчӧ ыджыд нюр. Лунвывсянь заказниксӧ топӧдӧма Эжва ю сёртасӧн. Ю ойдланінъясын уна важ ю сёртас тыяс уна сикас сюрса лытӧм васа олысьясӧн. Вӧръяслӧн ӧткотыръяс пиысь заказниклӧн быдмӧгъяса му веркӧсын медуна козъяинъяс да пожӧма ягъяс (Pinus sylvestris-ысь). Паныдасьлӧны сідзжӧ сораса вӧр пуктасъяс, кӧні лыска быдмӧгъяс кындзи, пу ярусыс артмӧ пашкыр кыддзысь (Betula pubescens) да обыкновеннӧй пипуысь (Populus tremula). Ойдлан видз ӧткотыръяс торъялӧны ыджыд продуктивносьтӧн да уна сикас флораӧн да сюрса лытӧм пемӧсъяса фаунаӧн.
Заказникса вылыс сосудистӧй быдмӧгъясӧн флораыс 400 сайӧ сикас. Заказник мутасын быдмысь быдмӧгъяслысь сизим сикассӧ пыртӧма Коми Республикаса гӧрд небӧгӧ (2019): паськыд коръя паперт турун (Dryopteris cristata), волосовиднӧй сирпинь турун (Potamogeton trichoides), ложносытевӧй эжӧр (Carex pseudocyperus), угловатӧй лук (Allium angulosum), Траунштейнерлӧн мӧсняк турун (Dactylorhiza traunsteineri),  Селькиркалӧн чардби турун (Viola selkirkii), колосистӧй лӧз йыла (Veronica spicata). Вит сикас быдмӧг пыртӧма Быдмӧгъяслӧн лыддьӧгӧ (списокӧ), кодъяслӧн вӧр-ваын олӧм бӧрся колӧ торйӧн видзӧдны да кодъясӧс вӧзйӧма босьтны биология боксянь дӧзьӧр улӧ, мый вынсьӧдӧма Коми Республикаса вӧр-ва озырлун да гӧгӧртас видзан министерстволӧн 2019 во рака тӧлысь 27 лунся 498 №-а тшӧктӧдӧн (3 №-а содтӧд): посни наридз турун (Platanthera bifolia), Фукслӧн мӧсняк турун (Dactylorhiza fuchsii) да чутӧсь мӧсняк турун (Dactylorhiza maculata), комаринӧй кокушник (Gymnadenia conopsea), лым еджыд запанки (Nymphaea Candida).
Заказниклӧн фаунаын лыддьыссьӧ 200 сайӧ сикас сюрса лыа да 400 сайӧ сикас сюрса лытӧм пемӧс. Гырысь млекопитающӧйясысь паныдасьлӧны йӧра (Alces alces), сьӧдовгӧрд ош (Ursus arctos), вӧрпорсь (Sus scrofa). Хищнӧй зверъясысь пасйӧма юдорса вурд (Lutra lutra), американскӧй анча (Neovison vison), сан (Gulo gulo), сьӧдбӧж (Mustela erminea), тулан (Martes martes), обыкновеннӧй вӧркань (Lynx lynx), обыкновеннӧй руч (Vulреs vulреs). Звер-фитофагъяс пиысь ыджыд тӧдчанлун босьтӧны обыкновеннӧй мой (Castor fiber), обыкновеннӧй ур (Sciurus vulgaris), обыкновеннӧй паляур (Pteromys volans), еджыд кӧч (Lepus timidus) да ондатра (Ondatra zibethicus). Заказникын уна ягвывса пӧтка, вадорын олысь да ваын уялысь лэбач.
Заказниклӧн водоёмъясын медъёна паськалӧмаӧсь – обыкновеннӧй сир (Esox iucius), ёді (Abramis brama), кос мык (Alburnus alburnus), чивган (Blicca bjoerkna), сын (Leuciscus idus), обыкновеннӧй мык (Leuciscus leuciscus), кельчи (Rutilus rutilus), обыкновеннӧй гыч (Carassius carassius), налим (Lota lota), обыкновеннӧй йӧрш (Gymnocephalus cernuus) да юса ёкыш (Perca fluviatilis).
Сюрса лытӧм пемӧсъясысь мукӧдӧс пыртӧма Коми Республикаса гӧрд небӧгӧ, сы лыдын: югъялысь шомгаг (Carabus nitens), обыкновеннӧй муравьинӧй лев (Myrmeleon formicarius), пармаса косматогрудӧй сиргаг (Tragosoma depsarium), скромнӧй мазі (Bombus modestus). Ӧти сикас – золотоямчатӧй красотел (Calosoma auropunctatum) – пыртӧма Звер-пӧтка лыддьӧгӧ (списокӧ), кодъяслӧн вӧр-ваын олӧм бӧрся колӧ торйӧн тӧждысьны да кодъясӧс вӧзйӧма босьтны биология боксянь дӧзьӧр улӧ, кутшӧмӧс вынсьӧдӧма Коми Республикаса вӧр-ва озырлун да гӧгӧртас видзан министерстволӧн 2019 во рака тӧлысь 27 лунся 498 №-а тшӧктӧдӧн (4 №‑а содтӧд).
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс да линейнӧй объектъяс стрӧитӧм, тайӧ Положениелӧн 6.2 пунктын индӧм случайяс кындзи;
2) вӧр пуктасъяс кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3) вӧр бурмӧдӧм вӧр культураяс лӧсьӧдӧмӧн, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
4) древесина да живица заптӧм;
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) геологическӧй, ботаническӧй, зоологическӧй да мукӧд коллекция чукӧртӧм, наука-туялан могъяс вылӧ найӧс чукӧртӧм кындзи заказникӧн веськӧдлысь органкӧд сӧгласуйтӧмӧн;
7) муяс бурмӧдӧм да гӧрӧм;
8) гусеничнӧй техникаӧн вӧдитчӧмӧн турун ытшкӧм;
9) видз-му овмӧсса пемӧсъясӧс йирсьӧдӧм (та вылӧ индӧм местаясысь бокын) да налы гожся лагеръяс да ваннаяс котыртӧм;
10) прӧмыслӧвӧя кыйсьӧм да промышленнӧя чери кыйӧм;
11) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ заказник мудоръясын меститчысь вӧр-ва комплексъяс да налысь компонентъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи), механическӧй транспорт средствояс кындзи, кутшӧмъяс ветлӧны да сулалӧны тӧвся периодӧ, пуксьӧм лым эжӧдӧн сэтшӧм условиеын, кор тайӧ оз тшыкӧд му веркӧссӧ, быдмӧгъяссӧ да вӧр пуктасъяссӧ;
12) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му веркӧс да быдмӧгъяс тшыкӧдӧмкӧд абу йитчӧм уджъяс кындзи;
13) мупытшса озырлун перйӧм да туялӧм;
14) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
15) химия препаратъяс да мувердас видзӧм да наӧн вӧдитчӧм;
16) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи;
17) аншлагъяс, шлагбаумъяс, стендъяс, суйӧрса сюръяяс, мукӧд юӧртан пас да индӧд, экологическӧй туйяслысь да шойччанінъяслысь оборудование бырӧдӧм да тшыкӧдӧм, пуяс вылын гижӧдъяс да пасъяс вӧчӧм.
6.2. Заказниклӧн мутасын позьӧ:
1) нуӧдны наука-туялан, экология боксянь тӧдӧмлун сетан, рекреационнӧй да туризм удж заказникӧн веськӧдлысь органкӧд сӧгласуйтӧмӧн;
2) кушмӧм берегъяс видзӧм да ёнмӧдӧм могысь пуктыны вӧр пуктасъяс;
3) оланпастэчасӧн урчитӧм пӧрадокын любительскӧя да спортивнӧя кыйсьыны;
4) оланпастэчасӧн урчитӧм пӧрадокын любительскӧя да спортивнӧя чери кыйны;
5) котыртны да нуӧдны вӧр овмӧс, нуӧдны вӧръясын пӧжарысь да санитарнӧй боксянь видзчысьӧмсӧ могмӧдан, вӧр бурмӧдан да вӧр бӧрся дӧзьӧритан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылын кутӧмӧн;
6) 11:06:0201001:47 кадастрӧвӧй номера му участокын позьӧ стрӧитны, выльмӧдны капитальнӧя стрӧитан объектъяс, вӧдитчыны наӧн урчитӧм медпозяна параметръясын* сы могысь, медым нуӧдны наука-туялан удж заказникӧн веськӧдлысь органкӧд сӧгласуйтӧмӧн;
*Заказник мутасын стрӧитны, выльмӧдны позяна капитальнӧя стрӧитан объектъяслӧн медыджыд параметръяс:
	Д/в №

	Заказник мутасын стрӧитны, выльмӧдны позяна капитальнӧя стрӧитан объектъяслӧн медыджыд параметръяс
	Урчитӧм ыджда

	1
	Му участокъяслӧн мудоръяссянь медічӧт отступъяс, м
	6

	2
	Капитальнӧя стрӧитан объектъяслӧн медыджыд джуджда, связь сооружениеяс кындзи, м
	8

	3
	Связь сооружениеяслӧн медыджыд джуджда, м
	30

	4
	Заказниклӧн ӧтувъя пасьтаысь заказниклӧн мудоръясын стрӧитӧмлӧн медыджыд прӧчент, %
	1


7) стрӧитны, выльмӧдны линейнӧй объектъяс, вӧдитчыны наӧн сэк, кор найӧс оз позь меститны мӧдлаӧ, а сідзжӧ заказниклысь уджалӧмсӧ могмӧдӧм могысь, заказникӧн веськӧдлысь органкӧд сӧгласуйтӧмӧн;
8) капитальнӧя дзоньтавны да косявны капитальнӧя стрӧитан объектъяссӧ да линейнӧй объектъяссӧ заказникӧн веськӧдлысь органкӧд сӧгласуйтӧмӧн;
9) абу капитальнӧй стрӧйбаяс да сооружениеяс стрӧитӧм, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
10) овмӧс да мукӧд удж нуӧдан мӧд сикасъяс, мыйысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны пӧрадокын, кутшӧмӧс урчитӧма федеральнӧй оланпастэчасӧн.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
_______________

Пасйӧд. Меститчанінсӧ да мудоръяссӧ опишитӧма Кӧрткерӧсса лесничестволысь 1992 вося вӧр овмӧс котыртан да нуӧдан материалъяс тӧд вылӧ босьтӧмӧн.

